
«Мәңгілік Ел» ұлттық идеяларының мәнмәтінінде тұлғаны тәрбиелеу және әлеуметтендіру.

«Мәңгілік Ел» ұлттық идеяларының мәнмәтінінде тұлғаны тәрбиелеу және әлеуметтендіру.
Елбасымыз Н.Ә.Назарбаев өзінің «Қазақстан-2030» жолдауында: «…Оқушыларды Қазақстандық патриотизм мен шығармашылық жағынан дамыған жеке тұлға ретінде тәрбиелеу аса қажет, …бүгіннен бастап ұлттық мінез-құлық, биік талғампаздық, тәкәппарлық, тектілік, білімділік, ұлттық намыс қасиеттерін сіңіріп қалыптастыру керек» – деген болатын. Елбасымыздың алға қойған зор міндеттерін іске асырушылар – жастар. Олай болса, сол жастарға сапалы біліммен қатар, салауатты тәрбие беру әрине, Мағжан Жұмабаев айтқандай мектебіміз бен ұстаздарға байланысты.  Рухани ұлттық қажеттілікке жараған білім – ең мықты білім, рухани ұлттық тәрбие нәрімен сусындаған ұрпақ қана – болашақты гүлдендіріп, тәуелсіз елді нығайтатын болады. Ұстаз алдындағы басты мақсат – сапалы білім мен саналы тәрбие беру, тұлғаның заман талабы мен ағымына сай қалыптасуына ықпал ету екендігін бәріміз білеміз. 
Бүгінгі таңда ХХІ ғасыр табалдырығын еркін аттаған азат ұрпаққа тәлім-тәрбие мен білім беруді жетілдірудің басым бағыттарын айқындап, педагогика ғылымында ұлттық сананы қалыптастыру көкейкесті мәселелердің бірі болып отырғаны анық. Сондықтан келешек ұрпақты ұлттық, халықтық тұрғыдан тәрбиелеу қажет.
Мектебіміз «Мәңгілік Ел» ұлттық идеяларының мәнмәтінінде тұлғаны тәрбиелеу және әлеуметтендіру тақырыбында жұмыстар жасап келеді. Бұл бағытта өнер, білім мен тәрбие, спортта, қосымша білімде жеткен жетістіктеріміз көп. 
Жас ұрпаққа ұлттық тәрбие берудің негізгі бағдарлы идеялары еліміздің Президенті Н.Ә.Назарбаевтың «Қазақстан – 2030» халыққа жолдауында былай деп жазылған: «Толық өркениетті ел болу үшін алдымен өз мәдениетімізді, өз тарихымызды бойымызға сіңіріп, содан кейін өзге дүниені игеруге ұмтылғанымызжөн».
Олай болса, басты мақсат – жас ұрпақты ұлттық игіліктер мен адамзаттық құндылықтар, рухани-мәдени мұралар сабақтастығын сақтай отырып тәрбиелеу.  
Тәрибе мен білімді қатар беретін ұжымымыз оқушыларының  ата-аналары жетістіктері де өте көп.
Қазақ отбасында балаға тілі шығып, анық сөйлей бастаған кезден-ақ, ағайын туысты, нағашы жұртын, ата-тегін, руын, ел жұртын білдіруге ерекше көңіл бөлген. Осы мақсатта мектебімізде тәрбиеленіп жатқан жас ұрпақтарға білімді өз бетінше ізденуіне , ұлттық тәрбиені сіңіріп, оның ерекшелігін терең білуге, құрметтеуге, үйрету үшін үлкен жұмыстар атқарылып сыныптан тыс іс-шаралар, тәрбие сағаттары өткізіліп отырады
Қорытындылай келе, жас ұрпақты бәсекеге қабілетті, саналы да, сапалы білім нәрімен сусындату өте маңызды дегім келеді. Себебі, мектепте білімнің негізгі кірпіші қаланады. Елбасы өз жолдауында айтқандай «Мәңгілік ел» идеясының астары осында жатыр.   Өз әріптестерімді ел болашағын сапалы оқытып, озық идеялы азамат тәрбиелеуге шақырамын, және өзімнің осы жолда екендігімді мақтан тұтамын! Сіздерің жұмыстарыңызға табыс, отбасыларыңызға бақыт, шаттық пен мәнді өмір тілеймін. Отанымыз тыныш, аспанымыз ашық болсын. Назарларыңызға рахмет!

